
Citazzjoni Numru. 668/2010

Michael SCICLUNA

VS

SUPRINTENDENT TAS-SAHHA PUBBLIKA bhala
Awtorita’ dwar il-Licenzjar u l-istess Awtorita’ dwar
Licenzjar

[I-Qorti:

Rat ir-Rikors Mahluf imressaq fil-5 ta’ Lulju, 2010, li bih u
ghar-ragunijiet hemm imfissra, |-attur talab li din il-Qorti (i)
issib li I-licenza approvata mill-imharrkin in segwitu ghat-
talba li huwa kien ressag maghhom (SR/Pharm/3/87)
dwar ftuh ta’ spizerija fil-post numru sebgha (7), Triq is-

Santwarju, Haz-Zabbar, li kienet diga giet approvata u
iffirmata mill-istess imharrkin, kienet tghodd ghaliex saret
kif titlob il-ligi u hija ta’ §id u fl-interessi tal-komunita’ li
ghalihom saret Il-istess ligi; u (ii) tordna lill-imharrkin biex,
fi zmien qasir u perentorju, jattwaw |-effetti kollha tal-
licenza billi jikkonsenjawlu I-imsemmija licenza u jhalluh
jiftah I-ispizerija bl-isem ta’ “Mediatrix Plus” fil-post
imsemmi fnumru 7, Triq is-Santwarju, Haz-Zabbar.
Filwaqt li irrizerva kull azzjoni spettanti lilu, maghduda dik
ghad-danni, talab ukoll I-ispejjez;

Rat id-degriet taghha tad-9 ta’ Lulju, 2010, li bih ordnat in-
notifika lill-imharrkin u tat direttivi lill-attur dwar it-tressiq
tal-provi min-naha tieghu;

Rat it-Twegiba mressqa mill-imharrek® fis-6 ta’ Awissu,
2010, li biha laga’ ghall-azzjoni attri¢i billi, b’'mod
preliminari, gal li safejn |-ewwel talba tghid li I-Qorti
ghandha ssib li t-talba tal-attur kienet valida u jmissha
tinhareg il-licenza mitluba tmur lil hinn mis-setghat tal-
Qorti li tgis hi jekk kemme-il darba jezistux il-kriterji mitluba
mil-ligi ghall-hrug tal-istess licenza, liema funzjoni hija bil-
ligi vestita lilu biss bhala awtorita’ kompetenti, bhalma
hekk ukoll hija diskrezzjoni wahdanija tieghu moghtija mil-
ligi jekk johrogx u jassenjax il-licenza wara li jwettaq |-
evalwazzjoni tieghu. Fil-mertu, laga’ billi ¢ahad li d-
decizjoni li ma johrogx il-licenza hija wahda arbitrarja,
ladarba d-dokument tal-licenza nzamm qabel ma kien
tqassam, u ghalhekk l|-attur ma setax igawdi mill-effetti li
jkollha persuna li tkun inhargitiiha u tqassmitilha licenza
bhal dik. F’kull kaz zied jghid li d-decizjoni tieghu dwar
jekk tinharigx licenza lill-attur kienet tiddependi minn
dikjarazzjoni tal-istess attur li wara hareg li ma kellhiex
mis-sewwa. Safejn tali dikjarazzjoni kienet tikkonsisti
ftaghrif dwar il-boghod tal-ispizerija minn spizeriji ohra,
dak it-taghrif tajjeb ried jaghtih l-attur. Zied jghid li, ukoll
kieku huwa Kkellu jattwa I-effetti tal-licenza approvata,
dejjem kellu s-setgha skond I-artikolu 72 tal-Att dwar il-
Medi¢ini® li jerga’ jirtiraha jekk kemm-il darba kien

! Fis-sewwa ghandu jinghad li s-Suprintendent kif imharrek u I-Awtorita’ mharrka
huma wahda u I-istess
2 Kap 458

jirrizultalu li |-boghod bejn il-post tal-attur u I-eqreb
spizerija ma kienx dak minimu mitlub mil-ligi u ghalhekk,
fl-ahhar mill-ahhar, kien ser ikun hemm [-istess rizultat.
Fl-ahharnett, qal li d-decizjoni tieghu li ma jikkonsenjax il-
licenza lill-attur ma saritx b’kapric¢ ghaliex ittiehdet wara
konsultazzjoni wiesgha ma’ kull min kien interessat, u
wara li gaghad fuq il-bona fidi tal-attur innifsu li wasslet
ghall-istharrig mehtieg;

Rat id-degriet taghha tas-26 ta’ Awissu, 2010°, li bih u fug
talba tal-attur maghmula fir-rikors tieghu tas-6 ta’ Awissu,
2010, gabet is-smigh tal-kawza ’l quddiem u ordnat i |-
kawza tinstema’ b’heffa’;

Semghet ix-xhieda mressga mill-partijiet, maghduda dawk
bil-mezz tal-affidavit, u rat il-provi dokumentali mressqin
minnhom;

Rat il-verbal maghmul mill-imharrek waqt is-smigh tas-6
ta’ Settembru, 2010, li bih iddikjara li r-raguni wahdanija i
ghaliha ma tax il-licenza lill-attur kienet minhabba li ma
kienx imhares il-kriterju tal-angas boghod permissibbli tal-
post tal-attur minn spizeriji ohra fil-grib;

Rat id-degriet taghha tat-12 ta’ Ottubru, 2010, li bih tat
zmien lill-partijiet, fuq talba taghhom, biex iressqu s-
sottomissjonijiet taghhom bil-miktub;

Rat in-Nota ta’ Sottomissjonijiet imressqga mill-attur fid-9
ta’ Novembru, 2010°;

Rat in-Nota ta’ Sottomissjonijiet imressqa mill-imharrek
fis-7 ta’ Dicembru, 2010, bi twegiba ghal dik tal-attur;

Rat I-atti kollha tal-kawza u kif ukoll dawk tal-Mandat ta’
Inibizzjoni numru 906/10JRM dekretat fit-28 ta’ Gunju,
2010;

% Pag,. 19 tal-process

“ Artt. 229(1)(a) u 460(3) tal-Kap 12
® Pag. 88 tal-process

® Pagg. 327 sa 347 tal-process

" Pagg. 349 sa 355 tal-process

Pagna 3 minn 20
Qrati tal-Gustizzja



Kopja Informali ta' Sentenza

Rat id-degriet taghha tat-12 ta’ Ottubru, 2010, li bih halliet
Il-kawza ghas-sentenza;

Rat in-Nota ta’ riferenza mressqa mill-attur fit-13 ta’ Mejju,
20118, u notifikata lill-avukat tal-imharrkin;

Ikkunsidrat:

lIli din hija azzjoni ta’ stharrig gudizzjarju. L-attur jghid li I-
imharrkin nagsu li jghaddulu fiidejh licenza biex jiftah
spizerija bosta snin wara li ressaq talba ghall-hrug taghha
u wara li kienet diga’ ttiehdet decizjoni biex it-talba tieghu
tintlaga’. Irid li I-Qorti ssib li d-decizjoni li kienet ittiehdet
biex tinghatalu I-licenza kienet tajba u li ma hemm I-ebda
raguni ghaliex ma titwettagx. Talab li I-imharrkin
jinghataw zmien biex jikkonsenjawlu |-licenza mitluba;

llli l-imharrkin lagghu kemm b’eécezzjonijiet ta’ xejra
preliminari dwar is-siwi tat-talbiet attrici kif imfassla u dwar
jekk il-Qorti ghandhiex is-setgha li twettaq hi d-
diskrezzjoni li I-ligi taghtiha lill-awtorita® mharrka biss.
Lagghu wkoll b’ec¢¢ezzjonijiet fil-mertu, billi galu li kien
hemm raguni tajba ghaliex il-licenzja ma nghatatx lill-attur,
li htija ta’ dan kien it-taghrif mhux tajjeb li tahom I-attur
innifsu, u li d-decizjoni kellha tinbidel wara li sarulhom
rapprezentazzjonijiet minn partijiet interessati u wara li
saru l-ac¢ertamenti u ttiehdu I-pariri mehtiega;

llli |-fatti li johrogu mill-atti tal-kawza juru i fid-9 ta’
Settembru tal-1987°, I-attur talab li tinhariglu licenza biex
jiftah spizerija gdida fil-post numru 7, Triq is-Santwarju,
Haz-Zabbar. Il-post fih ukoll klinika li fiha jservi tabib. L-
attur huwa sid dak il-post, izda jikri parti minnu bhala
klinika medika'®. F’Dicembru tal-1988, huwa kien ressaq
talba ohra ghall-licenza ghall-ftuh ta’ spizerija fl-istess

8 Pagg. 362 sa 372 tal-process
° Dok f'pagg. 308 sa 310 tal-process
10 Xhieda tieghu 2.9.2010, fpag. 70 tal-process

post', izda t-talba tal-attur ma kinitx intlagghet (bla ma
tissemma raguni) b'ittra tal-21 ta’ Frar, 1989%;

llli fl-inhawi hemm zewg spizeriji ohra bl-isem ta’ “Mayday
Pharmacy” li tinsab fin-numru 28, Triq il-Vittorja, u I-ohra
bl-isem ta’ “Felice Pharmacy”, fin-numru 105, Triq is-
Santwarju, it-tnejn li huma f'Haz-Zabbar;

IIli fi Frar tal-2008", |-Awtorita’ imharrka baghtet tgharraf li
kienet dahlet regolamentazzjoni gdida b’ligi dwar |-
ispizeriji, u taghtu xahar zmien biex jgharrafha jekk kienx
ghadu interessat aktar ghall-hrug tal-licenza li kien talab
fSettembru tal-1987. F’Mejju tal-2008", id-Direttur tal-
Ispettorat baghat jitlob lill-attur biex jibghatlu xi taghrif
skond ma jridu r-Regolamenti fi zmien sittin (60) jum mid-
data tal-ittra™. Matul ix-xahar ta’ Gunju tal-2008, inhareg
ir-rapport favorevoli mill-Kummissjoni Nazzjonali ghall-
Persuni b’Dizabilita’®. F’Awissu tal-2008, il-perit arkitett
imgabbad mill-attur baghat it-taghrif tekniku li kien intalab,
safejn dan kien inkiseb'’. F’Settembru tal-2008, tressget
talba gdida mal-M.E.P.A. dwar bidliet fil-bini u bdil ta’ I-uzu
tal-post'®.  Matul I|-istess xahar, l-attur iddikjara mal-
Awtorita’ mharrka, ghall-finijiet tal-ligi*°, li hu ma kellu I-
ebda licenza ohra biex izomm spizerija fxi belt jew rahal
iehor fMalta, li ma kien hemm |-ebda tabib, dentist jew
tabib veterinarju li kellu xi sehem jew interess fil-post li
dwaru ntalbet il-licenza, u wkoll li jekk kemme-il darba
jinghata I-licenza mitluba, kien lest li jiehu sehem fkull
skema nazzjonali ta’ tgassim ta’ medicini li I-Ministru jista’,
minn zmien ghal Zmien, iniedi®;

i fis-6 ta’ Marzu, 2009%, id-Direttur tal-Awtorita’ mharrka
baghat jitlob lill-attur biex jistagsih fiex kien wasal il-
process tal-hrug tal-permess ghall-izvilupp tal-post u tah
sa l-ahhar ta’ dak ix-xahar biex iwiegeb biex it-talba tieghu

" Dok fpagg, 298 sa 301 tal-process

2 Dok fpag. 296 tal-process

3 Dok fpag. 293 tal-process

“ Dok “AG1”, fpagg. 25 — 6 tal-process

% A.L. 279/09 (L.S. 458.16)

'® Dok “MC4”, fpagg. 47 sa 51 tal-process
" Dok “MC1”, fpagg. 37 — 8 tal-process

'8 Dok fpag. 268 tal-process

¥ Regg. 3(2)(3), 5(1)(2) u 8 tal-A.L. 279/07
2 Dokti. fpagg. 272 — 5 tal-process

% Dok fpag. 262 tal-process

ggall-hrug tal-licenza sata’ jissokta. F’Mejju tal-2009, id-
Direttur tal-Awtorita’ mharrka rega’ baghat jgharraf lill-attur
li, ladarba kien naqas li jaghti t-taghrif kollu mitlub fl-ittra
taghha tas-sena ta’ qabel, “we cannot proceed further with
your application, which henceforth will be considered as
no longer valid” ?°. L-attur wiegeb erbat ijiem wara u
aggorna |-qaghda?®. Il-permessi biex isir l-izvilupp u I-bdil
tal-uzu tal-post ghal spizerija nhargu mill-Awtorita’
kompetenti f'Settembru tal-2009%*. Minkejja I-ittra li kienet
intbaghtet f'Mejju, saret ukoll spezzjoni fuqg il-post minn
ufficjali tal-Awtorita’ mharrka xi xahrejn wara®® u |-Awtorita’
kienet talbet ukoll xi zidiet li kellhom isiru fil-post™;

[lli fI-24 ta’ Novembru tal-2009, |-Awtorita’ mharrka harget
ir-roster ufficjali ghat-tqgassim tal-ispizeriji ' Malta fil-Fdud u
|-btajjel pubbli¢i ghas-sena 2010, u f'dan ir-roster inkludiet
l-ispizerija tal-attur. L-ewwel darba li kien imissha tiftah
kellu jkun fix-xahar ta’ Frar tal-2010. L-attur kien ghazel
ukoll u ippropona l-ismijiet ta’ zewg spizjara li kellhom
jattendu fl-ispizerija tieghu hekk kif tinfetah®’;

llli sadattant, rapprezentanti taz-zew§ spizeriji — Felice
Pharmacy u Mayday Pharmacy - kienu ressqu I-
oggezzjoni taghhom ghall-hrug tal-liéenza favur l-attur®,
Jidher li kien hemm rapprezentazzjonijiet ukoll kemm mill-
Kamra tal-Ispizjara u kif ukoll mill-G.R.T.U* kontra I-hrug
tal-imsemmija licenza®®. Meta persuna fisem I-attur
ghaddiet ghand I-Awtorita’ biex jigbor il-licenza, gharrfuha
li kienet qieghda ssir verifika dwar il-boghod tal-post
tieghu mill-imsemmija spizeriji fid-dawl tal-oggezzjonijiet li
kienu tressqu u gharrfuha li kellhom javzawha aktar il
quddiem bid-decizjoni ahharija dwar il-hrug tal-licenza;

Ili fil-bidu ta’ Dicembru, 2009, l-avukati tal-attur kitbu lill-
Awtorita’ mharrka biex jilmintaw minn dan®'. Aktar tard

2 Dok f'pag. 252 tal-process

% Dok fpag. 251 tal-process

2 Dok “MC3”, fpagg. 44 — 6 tal-process

% Xhieda ta’ Audrey Gaugi 2.9.2010, fpagg. 56 — 7 tal-process
% Dok fpag. 213 tal-process

" Dok fpagg 198 sa 207 u 210 tal-process

%8 Dokti fpagg. 119 sa 128 tal-process

% Dok fpag. 152 tal-process

% Dok fpag. 90 tal-process

* Dok “AG7”, fpagg, 35 — 6 tal-process

matul l-istess xahar, l-avukati tal-attur regghu kitbu lid-
Direttur tal-Awtorita’ mharrka biex ifiehmuh kif I-attur kien
gies il-kejl tat-tlitt mitt metru mill-eqreb spizerija®*. Aktar
tard dak ix-xahar, ftit jiem gabel il-Milied, regghet saret
spezzjoni ohra fl-inhawi biex isiru |-verifiki dwar il-boghod:
f'din I-ispezzjoni kien prezenti wkoll id-Direttur tal-Awtorita’
mharrka Mark Cilia;

lli fMarzu tal-2010%, I-imharrkin gabbdu avukat biex
taghtihom il-fehma esperta taghha dwar il-boghod mitlub.
Hija waslet ghall-fehma li |-post tal-attur ma kienx ihares il-
boghod mitlub mil-ligi dwar |-ebda wahda miz-zewg
spizeriji li kienu oggezzjonaw ghall-hrug tal-licenza. L-
Awtorita’ mharrka kienet qabbdet ukoll perit arkitett biex
jaghmel il-kostatazzjonijiet mentiega;

llli b’ittra tas-6 ta’ April, 2010°*, I-imharrek gharraf lill-attur
li ma setax johroglu I-licenza mitluba ghaliex, “after taking
expert legal advice in said matter, it was considered that
the prerequisite — as per regulation 6(c) of Legal Notice
279 of 2007 (Pharmacy Licence Regulations) — of not less
than 300 metres walking distance between the proposed
premises at 7, Sanctuary Street, Zabbar, and Mayday
pharmacy and Felice pharmacy in Zabbar’. Gimgha
wara®, l-avukati tal-attur kitbu lill-imharrek biex jitolbuh
ifissrilhom fuq liema bazi kien wasal ghal dik id-decizjoni,
u dan wegibhom permezz tal-avukat dipartimentali fit-23
ta’ April, 2010°, fejn stednithom jirtiraw kopja tal-konsult
legali tal-avukat imgabbad mill-Awtorita’ mharrka;

Illi fit-28 ta’ Mejju, 2010°", I-attur interpella lill-imharrek u
lill-Avukat Generali b'ittra ufficjali ghall-finijiet tal-artikolu
460 tal-Kapitolu 12 tal-Ligijiet ta’ Malta u talabhom
jikkonfermawlu Ii I-licenza |i kienet approvata sejra
tinhariglu;

¥ Dok “AG5”, fpagg. 30 — 1 tal-process
* Dok “AG6”, fpag. 32 — 4 tal-process
* Dok “MS1”, fpag. 5 tal-process

% Dok fpag. 94 tal-process

% pag. 93 tal-process

" Dok “MS2”, fpag. 6 tal-process

i fit-2 ta’ Gunju, 2010, l-attur ressaq talba ghall-hrug ta’
Mandat ta’ Inibizzjoni kontra I-imharrkin biex jitlob li dawn
jinzammu milli  japprovaw, johorgu jew jirrilaxxaw
kwalunkwe permess jew licenza ghall-ftuh ta’ spizerija lil
terzi bi hsara ghat-talba tieghu biex jinghata I-licenza li
kien talab fl-1987. It-talba ntlaqghet b’degriet ta’ din il-
Qorti tat-28 ta’ Gunju, 2010%;

[l fil-5 ta’ Lulju, 2010, infethet din il-kawza;

llli -Qorti sejra tghaddi biex taghmel il-konsiderazzjonijiet
ta. natura legali marbutin mal-kaz. Dawn il
konsiderazzjonijiet iridu jsiru fil-parametri dikjarati ta’
azzjoni ta’ stharrig gudizzjarju u jridu jiendu wkoll gies tat-
talbiet attrici u safejn talbiet bhal dawk jistghu jintlagghu
kif maghmula;

[lli 1-Qorti tibda biex tosserva li I-mod kif inhuma mfasslin
uhud mill-ec¢ezzjonijiet tal-imharrkin ma jixragx lil min
ressaghom u fl-istess waqt iqgis lilu nnifsu bhala uffic¢jal tal-
Qorti. Dan jinghad b’riferenza ghall-ewwel Zewg paragrafi
u wkoll is-sitt paragrafu tat-Twegiba Mahlufa (li wkoll ma
harsitx dak mitlub fil-ligi dwar il-forma ta’ att gudizzjarju
bhal dak®®). Bil-kliem taghhom, il-Qorti nghatat xtithem li
l-imharrek jista’ jqis ruhu 'l fugq mil-ligi jew li wahdu jaf
ifissirha, jew li, fkaz li se’ johrog li I-attur ghandu ragun,
hemm dejjem il-possibilita’ li dak li tordna |-Qorti jista’
jhassru |-imharrek b’dagqga ta’ pinna. L-awtorita’ pubblika
— sewwasew ghaliex hija awtorita’ li trid thares I-interess
pubbliku — ma jixirqgilhiex tpingi lilha nnifisha bhallikieku
ma jmisshiex toqghod ghall-iskrutinju tal-Qrati. Min-naha
l-ohra, din il-Qorti m’ghandha I-ebda hajra |i twettaq
xoghol l-imharrkin jew li tindahlilhom fejn ma jesaghhiex;

llli tnejn huma t-talbiet tal-attur fdin il-kawza: I|-ewwel
wahda hi talba biex il-licenza li kienet inharget, u li wara
treggghet lura, titgies li kienet ghadha fis-sehh u li ma
kienx hemm raguni tajba ghaliex kellha titregga’ lura. It-
tieni talba trid li I-imharrkin jattwaw I-effetti kollha tal-

*® Pagg. 28 sa 33 tal-Atti tal-Mandat Nru. 906/10JRM
% Art. 158(3)(¢) tal-Kap 12

licenza mahruga, u dan billi lill-attur jikkonsenjawlu |-
imsemmija licenza u jhalluh jiftah l-ispizerija fil-post tieghu;

i ghal dak li jirrigwarda l-ewwel talba attrici, |-
imharrkin jecepixxu li talba bhal din tikkostitwixxi ndhil fis-
setghat taghhom, ghaliex iqisu li bis-sahha taghha |-Qorti
se’ tkun hi Ili tqis it-talba tal-hrug tal-licenza fuq id-
diskrezzjoni li I-ligi taghti biss lilhom;

llli [-Qorti jidhrilha li l-imharrkin ma gharfux jaraw sewwa
x'tghid l-ewwel talba tal-attur. Dik it-talba m’hijiex gieghda
tistieden lill-Qorti biex tohrog hi I-licenza mitluba mill-attur,
izda biex issib biss li dik il-licenza li kienet inharget
(naturalment, wara li saru l-ac¢ertamenti xierqga u ntuzat
id-diskrezzjoni kollha amministrativa li I-imharrkin bir-
ragun huma mistennija li jezercCitaw b’haqq, tul iz-zmien
kollu Ii hadu biex waslu ghall-fehma taghhom) titgies i
kienet ghadha tghodd. Fi kliem iehor, dak li I-attur jilminta
minnu huwa d-decizjoni li ttiehdet biex tirtira jew tregga’
lura d-decizjoni favorevoli ghalih i kienet ittiehdet qabel;

lIli huwa minhabba fhekk li I-ewwel e¢¢ezzjoni ma tistax
tintlaga’ bhala wahda tajba. Din il-Qorti, kif diga’ galet
aktar gabel, taghraf safejn huma s-setghat taghha i
tistharre§ ghemil amministrativ u X'inhuma r-rimedji i tista’
taghti jew tordna jekk issib xi nuggas. F’dan ir-rigward,
din il-Qorti taghmel taghha I-fehma tal-Qorti tal-Appell
Civili li, fsentenza li wkoll kellha xtagsam ma’ hrug ta’
licenza ta’ spizerija (kaz ta’ rilokazzjoni), sehqget li: “f'’kaz li
I-qrati  ordinarji  jigu mitluba jistharrgu  ghemil
amministrattiv, il-kompetenza taghhom hi limitata biex
tordna i tittiehed decizjoni jew biex thassar dik I-istess
decizjoni, pero’ ma jaslu gatt biex huma stess jiehdu d-
decizjoni minflok l-awtorita” kompetenti. Jekk ligi tvesti
diskrezzjoni f'xi awtorita’, hija dik [-awtorita’ i trid tuza dik
id-diskrezzjoni u tiehu d-decizjoni; jekk id-decizjoni li
tittiehed tigi mhassra, il-kwistjoni tigi rimessa mill-gdid lill-
awtorita’ biex dik tiehu d-decizjoni taghha kif suppost u fit-
terminu tal-kunsiderazzjonijiet kollha rilevanti. Jekk |-
awtorita’ ma tihux decizjoni, tista’ tigi mgieghla taghmel
dan, u jista’ jigi indikat lilha li r-ragunijiet ghaliex kienet
ged tittituba milli tiehu decizjoni ma kinux relevanti; pero’,

Pagna 9 minn 20

finalment, hija dik l-awtorita™ li trid tiehu d-decizjoni mhux
iI-Qorti. Hekk fil-kawza ‘Grech v. Ministru tax-Xoghlijiet
et’ deciza minn din il-Qorti (diversament komposta) fid-29
ta’ Jannar 1996 intqal illi: “... il-Qrati, fil-funzjoni taghhom
ta’ judicial review tal-operat tal-EzZekuttiv, ghandhom iva d-
dritt li jiddeciedu Ii att partikolari tal-Ezekuttiv ikun null u
bla effett, izda m’ghandhom qatt id-dritt li jissostitwixxu d-
diskrezzjoni rizervata lill-Ezekuttiv b’dik taghhom.” Hekk
ukoll fil-kaz aktar ricenti ‘Borda v. Ellul Micallef’ deciza
minn din il-Qorti fid-29 ta’ Mejju, 2009, gie osservat i,
filwaqt li dawn il-grati jistghu jissindikaw I|-operat ta’
kwalsiasi tribunal amministrattiv jew organu iehor b’poteri
gudizzjarji jew kwazi-gudizzjarji, u li l-awtorita li hija
moghnija b’diskrezzjoni tista’ tigi ordnata tezercita dik id-
diskrezzjoni fkaz li tkun nagset li taghmel dan, I-istess
awtorita’ ma tistax tigi dettata x’'ghandha tiddeciedi jew li

twettagha b’xi mod partikolari**’;

llli, madankollu langas ma ghandu jkun hemm dubiju li, fil-
kaz li I-Qorti ghandha quddiemha llum, kien hemm waqt u
hin meta I-imharrek kien gataghha li lill-attur johroglu I-
licenza li kien talab®. Dan johrog ¢ar ukoll minn
dokument ezebit li jghid (b’riferenza ghall-post tal-attur) |i
“a new pharmacy licence has been issued in Zabbar
(Mediatrix Plus Pharmacy, Sanctuary Street, Zabbar) with
effect from 1st. December, 2009”*. Minkejja |i dak id-
dokument kien generat mill-Kamra tal-Ispizjara, |-
imharrkin ma merewhx*, izda zammew biss il-konsenja
tal-licenza lill-attur sakemm stharrgu huma I-ilmenti i
kienu nqalghu mal-pubblikazzjoni tar-roster. Jirrizulta
wkoll li ¢-Certifikat tal-licenza kien sahansitra thejja u
nghata numru progressiv — DL 113 — ghal zmien sena
bejn l-ewwel ta’ Dicembru, 2009 u I-wiehed u tletin ta’
Dicembru, 2010*, u kien igib il-firma tal-imharrek. 1zda,
wara li kien hekk iffrmat minnu, dak i¢-cCertifikat kien
ingassat b’kumment miktub fuqu “not to be issued” u li
wkoll kellu I-inizzjali tal-istess imharrek*;

“ App. Civ. 11.5.2010 fil-kawza fl-ismijiet Reginald Fava pro et noe vs
Suprintendent tas-Sahha Pubblika noe et

! Affidavit ta’ Mark Cilia fpag. 321 tal-process

“2 Dok f'pag. 129 tal-process

“® Nota ta’ Sottomissjonijiet fpag. 349 tal-process

“4 Dok fpag. 197 tal-process

* Affidavit tal-imharrek fpag. 323 tal-process

llli 1-Qorti ma tistax tagbel mal-imharrek meta jghid i
licenza jitgies li tkun tassew inharget biss meta |-applikant
ikun inghata fidejh id-dokument tac¢-c¢ertifikazzjoni nnifisha
tal-istess licenza. Filwaqt li I-pro¢ess i jwassal ghad-
decizjoni jekk licenza mitluba tinghatax jew le jaf ikun
iImgassam f'ghadd ta’ fazijiet li ma jfissrux tabilfors li t-
talba sejra tintlaga’, il-Qorti hija tal-fehma li meta mbaghad
tkun ittiehdet decizjoni li I-licenza tinhareg, dak l-istadju
jkun ghadda ffazi determinanti li ma tibgax aktar semplici
ipotezi. Dan jidher Ili gharfitu wkoll il-Kamra tal-Ispizjara,
meta Imentat mill-hrug tal-licenza favur l-attur u talbet li
dak il-hrug jitregga’ lura. Ma tistax tregga’ lura xi haga li
ma tkunx tezisti. Jidher ukoll li |-Awtorita® mharrka
nnifisha gieset li [-hrug tal-licenza kien fatt stabilit, ghaliex
isem |-ispizerija tal-attur tqieghed fir-roster tal-ispizeriji li
jifthu fil-Adud u I-btajjel;

lli, ghalhekk, jekk kemm-il darba I-imharrek — wara i
tressqulu l-ilmenti miz-zewq spizeriji fil-qrib u wkoll mill-
Kamra tal-Ispizjara — qataghha li jissospendi I-ezekuzzjoni
tad-decizjoni tieghu biex jirrevedi I-ilmenti msemmija, dan
kien effettivament qieghed jikkonferma |i I-process
diskrezzjonarju dwar jekk tintlagax jew le t-talba ghall-nrug
tal-licenza kien ingabez. Huwa sewwasew dan li [-ewwel
talba attri¢i gieghda titlob li I-Qorti tistharreg;

i, kif sewwa jargumenta l-attur fin-Nota ta’
Sottomissjonijiet tieghu®®, I-istat ta’ persuna lienzjata
huwa wiehed, u dan b’sehh minn dak il-hin li l-awtorita’
kompetenti tkun qatghetha li tohrogha. Fil-fehma tal-
Qorti, i¢-¢irkostanza tal-konsenja tal-licenza lill-persuna li
tkun applikat ghaliha hija biss il-konferma tal-imsemmija
decizjoni u mhux il-grajja kostitutiva taghha. Fid-dawl ta’
din il-fehma, [|-Qorti tqgis li, fxi zmien, [-attur kienet
inhargitlu I-licenza li kien talab u, fxi Zzmien wara, kienet
ittiehdet decizjoni li |-konsenja lilu tac-certifikat taghha
jinzamm;

“ Pag. 331 tal-process

lIli ghalhekk, kif trid I-ewwel talba attri¢i, din il-Qorti trid
tara jekk kemm-il darba ntweriex li hemm raguni tajba
ghaliex dik il-konsenja ma ssirx jew jekk kienx hemm
raguni tajba biex id-decizjoni li ttiehdet meta nharget il-
licenza kellhiex titregga’ lura;

[lli mill-atti jidher sewwa li I-kwestjoni wahdanija li wasslet
ghall-ftuh tal-proceduri tal-kawza tal-lum u tal-Mandat
kawtelatorju gabilha hija dik dwar il-boghod tal-post tal-
attur miz-zewq spizeriji |-ohrajn li ressqu l|-oggezzjoni
ghall-hrug tal-licenza favurin. Dan johrog ukoll mid-
dikjarazzjoni maghmula mill-imharrek waqt is-smigh tas-6
ta’ Settembru, 2010. Fuq kollox, hemm xhieda li turi li,
ghajr ghal dik il-kwestjoni, I-attur kien wettaq dak kollu li
kien intalab jaghmel dwar il-post minn kull awtorita’
kompetenti biex setghet tinhariglu I-licenza li kien ilu tant
snin jistenna®’;

llli I-Qorti gieghda tqgis ukoll li d-decizjoni amministrativa li
hija I-mertu ta’ din il-kawza tikkonsisti f'dak li hemm miktub
fl-ittra tal-imharrek mibghuta lill-attur fis-6 ta’ April, 2010
(ukoll jekk din gharrfet lill-attur li t-talba tieghu ghall-hrug
ta’ licenza gdida ma kinitx intlaqghet, meta |-fatti juru li, f'xi
zmien gabel, dik it-talba kienet intlagghet). Hija dik I-ittra
li, ghall-ewwel darba, wriet lill-attur li kienet ittiehdet
decizjoni dwar it-talba tieghu, u kif ukoll I-ewwel dokument
fejn jissemmew ir-ragunijiet li fughom kienet ittiehdet dik
id-decizjoni;

[l minn Kliem espress tal-ittra li I-imharrek baghat lill-attur
fApril tal-2010, jidher li tnejn kienu r-ragunijiet moghtija
biex juru ghaliex il-licenza minnu mitluba ma kinitx sejra
tinhariglu. L-ewwel raguni kienet li I-post ma kienx jagbel
ma’ dak li jippreskrivi r-Regolament 6 tal-Avviz Legali 279
tal-2007; filwaqt li t-tieni raguni (b’xi mod ukoll marbuta
mal-ewwel wahda) kienet li |-post tal-attur ma jinsabx
minn tal-angas tliet mitt metru 'l boghod bil-mixi mill-eqreb
spizerija;

" Xhieda tal-A.I.C. Mark Camilleri 2.9.2010, fpagg. 76 — 9 tal-process

llli 1-Qorti tqis li, safejn id-decizjoni tal-imharrek li ma
jonrogx il-licenza lill-attur kienet imsejsa fuq id-
dispozizzjonijiet tar-Regolament 6 tal-imsemmi Avviz
Legali, dik id-decizjoni hija hazina billi tinbena fuq
konsiderazzjonijiet mhux rilevanti [|i jirreferu ghal
dispozizzjoni tal-ligi li ma tghoddx ghall-kaz. Ghalkemm
dak ir-Regolament jitkellem, fost hwejjeg ohra, dwar
boghod minn spizerija ghal ohra qribha, I-istess
Regolament jirreferi ghall-kazijiet fejn sid ta’ spizerija jitlob
li jgorr (licenza ta’) spizerija ezistenti minn post ghal iehor
(il-ligi tuza I-kelma “rilokazzjoni”) u mhux fejn sid ta’ post
jitlob li tinhareg licenza gdida ghal spizerija fpost li qatt
gabel ma kien registrat jew licenza bhala spizerija. It-
tifsira ta’ “rilokazzjoni” fl-imsemmija Regolamenti tghid li
dik il-kelma “tfisser it-trasferiment tal-fond ta’ spizerija
minn post flokalita’ ghal xi post iehor fl-istess lokalita™®.
Fil-kaz tat-talba tal-attur, din kienet talba ghal licenza ta’
spizerija gdida, u mhux ghar-rilokazzjoni ta’ wahda i
kienet diga’ licenzjata. Huwa maghruf li nuggas bhal dan
fazzjoni amministrativa huwa wahda mir-ragunijiet li |-
Qorti tista’ tintalab tistharreg ghamil bhal dak®®;

llli, madankollu, minbarra dan, lanqas jirrizulta li r-raguni I-
ohra moghtija — dik li I-post tal-attur m’huwiex boghod
fminn tal-angas tliet mitt metru — ma hija tajba. Id-difiza
fil-mertu li jressqu l-imharrkin hi li I-licenza kienet inharget
imma kienet imsejsa fuq taghrif hazin li tahom [-attur
applikant innifsu, u ghalhekk ma kellhomx ghazla ohra
ghajr li jzommu I-konsenja tac-cCertifikat taghha lill-attur. It-
taghrif hazin li I-imharrkin jirreferu ghalih hu dwar il-
boghod tal-post tieghu mill-ispizeriji fil-qrib. Huma jghidu li
gaghdu fuq l-affidament li |-attur kien ser jaghtihom taghrif
tajjeb;

lIli biex isahhu dan I-argument, I-imharrkin jghidu
waslulhom ilmenti dokumentati mill-partijiet interessati li
juru i, fil-kkaz ta’ zewgd minn tliet spizeriji fl-inhawi, il-
boghod minimu ta’ tliet mitt metru (300m) stabilit fl-Avviz
Legali ma kienx imhares, u ghalhekk it-talba ghall-hrug

“ Reg. 2 tal-A.L. 279 tal-2007
“® Mag. (Gh) AE 29.2.2008 fil-kawza fl-ismijiet Piju Attard et vs Kunsill Lokali tal-
Munxar, Ghawdex

tal-licenza ma setghetx aktar tintlaga’ u li, jekk kienet diga’
ntlagghet, kellhom raguni tajba biex ireggghuha lura.
Filwaqt li l-attur ma jidhirx li jikkontesta I-fatt li [-ligi
tistabilixxi r-regola tal-boghod minimu ta’ tliet mitt metru
minn spizerija ghal ohra, jidher ¢ar li I-kwestjoni bejn il-
partijiet hija t-tifsira u l-applikazzjoni ta’ dik in-norma tal-
ligi. Huwa sewwasew minhabba fil-mod kif tqgies il-kejl tal-
boghod bejn il-post tal-attur u z-zewg spizeriji tal-inhawi li
nissel il-kwestjoni ewlenija bejn il-partijiet.  Din hija
materja li taga’ ghal kollox fil-parametri ta’ azzjoni ta’
stharrig gudizzjarju, ghaliex I-attur jghid i I-kriterji
mhaddma biex [-imharrkin stabilew il-kejl kienu kriterji
irragonevoli u kontra l-ispirtu tal-ligi nfisha;

llli 1-Qorti tifhem |i ladarba ezercizzju bhal dak jimplika
diskrezzjoni, dan ifisser li t-twettiq ta’ dik id-diskrezzjoni,
ghall-finijiet ta’ stharrig gudizzjarju, tippermetti li |-persuna
moghnija b'dik is-setgha diskrezzjonali (fdan il-kaz, I-
imharrek) ma tkunx marbuta mal-elementi oggettivi ghall-
formazzjoni tal-hsieb taghha, li huwa fdat ghall-prudenza
suggettiva ta’ dik il-persuna u li timplika tabilfors element
soggettiv’. Madankollu, dik id-diskrezzjoni trid titwettaq

fil-parametri tal-ligi li tawtorizzaha, b’mod ragonevoli,
b'ekwita’ u haqq®™ u minghajr abbuz ta’ dik l-istess
diskrezzjoni®>. Huwa maghruf ukoll i t-twettiq ta’

diskrezzjoni bhal dik dettat minn xi sura ta’ pressjoni jew
theddid minn terza persuna inissel cirkostanza fejn dik id-
diskrezzjoni titgies |i twettget hazin, ghaliex ghall-
ezerCizzju tal-arbitriju hieles u ragunat tal-persuna
awtorizzata jkun dahal I-element li I-hsieb li wassal ghad-
decizjoni kien wiehed imgieghel;

llli kien ghalhekk li, mal-medda taz-zmien, issawru regoli li
jharsu l-imsemmija setghat diskrezzjonali u kif il-Qrati
kellhom igisu Il-istharrig taghhom dwarhom. Ewlenija fost
dawn ir-regoli hi li awtorita’ li hija moghnija b’diskrezzjoni
tista’ tigi ordnata tezercitaha f'kaz li tkun naqgset li taghmel

% App. Civ. 30.11.1993 fil-kawza fl-ismijiet Sammut noe et vs Kontrollur tad-
Dwana (Kollez. Vol: LXXVIL.ii.376)

5t App. Civ. 21.4.1961 fil-kawza fl-ismijiet Masini noe vs Podesta’ noe (Kollez.
Vol: XLV.i.110)

2 App. Inf. 26.2.2010 fil-kawza fl-ismijiet Peter J. Azzopardi et noe vs Awtorita’
ghas-Servizzi Finanzjarji

dan, imma ma tistax tigi dettata x’ghandha tiddeciedi jew li
twettagha b’xi mod partikolari. Biex jigi assikurat li din id-
diskrezzjoni kienet imwettqa, jehtieg li lill-Qorti jirrizultalha
li dik l-awtorita’ tassew qieset il-kwestjoni Ili kellha
quddiemha, u li dan ghamlitu minghajr I-indhil tal-ebda
haddiehor jew bla ma poggiet lilha nnifisha fgaghda fejn
ma setghetx jew irrifiutat li twettaq dik id-diskrezzjoni*.
Siewi wkoll i jigi accertat |i l-awtorita’ mistharrga
m’ghamlitx dak li kienet espressament mizmuma milli
taghmel, jew jekk ghamlitx xi haga li ma kinitx awtorizzata
taghmel. Fuq kollox, l-awtorita’ mistharrga trid tkun imxiet
bona fide u gieset il-konsiderazzjonijiet rilevanti tal-kaz.
Dawn huma, fil-qosor, il-gabra tal-kategoriji fid-Dritt
Amministrattiv ta’ nugqas ta’ ezercizzju ta’ diskrezzjoni u
ta’ eccess jew abbuz ta’ dak |-ezercizzju;

lIli marbut sfig ma’ dawn il-principji wiehed isib ukoll it-test
tar-ragonevolezza tat-twettiq tad-diskrezzjoni. Dan |-
aspett qgieghed jissemma ghaliex il-kumpannija attrici
semmiet, fost I-ilmenti taghha, I-irragonevolezza tad-
decizjoni tal-Bank imharrek. Id-dmir li awtorita’ tadixxi
ragonevolment mhux l-istess bhad-dmir li tadixxi bona
fide®. Ghalhekk, filwaqgt li mhux kull ezeréizzju ragonevoli
ta’ gudizzju huwa bilfors korrett, langas m’huwa bilfors
irragonevoli kull ezerdizzju ta’ gudizzju zbaljat™®. Fkaz
bhal dan, ix-xiber li I-Qorti jidher li ghandha tuza biex
tkejjel bih ikun dak li tqis jekk id-decizjoni li minnha jkun
hemm ilment kinitx mistennija li tittiehed minn persuni
ragonevli;

llli 1-kittieba awtorevoli fdan il-qasam jghallmu li r-rwol
ewlieni tal-Qrati fid-dritt amministrattiv _huwa dak i
jizguraw li ma tonqgosx il-legalita’ fl-ghemil mistharreg,
izjed milli dak li jaraw li I-awtorita’ pubblika mistharrga tkun
iddecidiet sewwa. Hekk ukoll tfissret il-qaghda fbosta
decizjonijiet tal-grati®®;

%% Ara App. Civ. 20.5.1982 fil-kawza fl-ismijiet Fenech Adami et vs Cremona pro
et noe (mhix pubblikata)

* Ara, per ezempju, R vs Roberts, ex p. Scurr (1924) 2 K.B. 695

* Ara, per ezempju, R. vs W (1971) A.C. 682

% Ara |-bosta riferenzi msemmija minn din il-Qorti (JZM) fis-sentenza tad-9.6.2011
fil-kawza fl-ismijiet Mario Debono et vs Tabib Principali tal-Gvern et

llli r-Regolament rilevanti li jitkellem dwar it-tgassim u t-
tferrix ta’ spizeriji fil-kkomunita’ jghid li “(1) L-ghadd ta’
spizeriji li tista’ tinhargilhom licenza fil-konfini ta’ xi belt jew
rahal m’ghandux ikun ta’ inqas minn tnejn, u dawk I-
ispizeriji ghandhom ikunu jinsabu fdistanza ta’ mhux
angas minn tliet mitt metru bil-pass il boghod minn xulxin:
Izda dik id-distanza m’ghandhiex tapplika fil-kaz ta
spizeriji li diga’ jkollhom licenza dak inhar Ii jidhlu fis-sehh
dawn ir-regolamenti: Izda wkoll ma tista’ tiftah ebda
spizerija fdistanza ta’ tliet mitt metru bil-pass minn Xi
spizerija li tkun tinsab fxi belt jew rahal fil-vicin.

J

(2) Fkull
belt jew rahal I-ghadd ta’ spizeriji m’ghandux jec¢cedi I-
proporzjon ta’ spizerija ghal kull elfejn u hames mitt
abitant.

(3) L-
ghadd ta’ abitanti ta’ belt jew rahal ghandu jitqies li jkun I-
ghadd ta’ abitanti ta’ dik il-belt jew rahal skond ma jigu
pubblikati mil-Uffic¢ju Nazzjonali ta’ I-Istatistika”;

llli kemm ir-rapporti mahrugin mill-ispizeriji li ressqu I-
iiment ghall-hrug tal-licenza favur l-attur, u kif ukoll dak
mahrug mill-avukat esperta mgabbda mill-imharrkin, juru
li, bil-mod tal-kejl imhaddem minnhom, il-boghod bejn il-
post tal-attur miz-zewq spizeriji tal-inhawi li diga’ kellhom
licenza ma kienx jagbez l|-imsemmija tlitt mitt metru,
filwaqt li I-kejl maghmul mill-perit imgabbad mill-attur kien
jagbizhom. 1z-zewg partijiet kienu geghdin ihaddmu I-
istess dispozizzjonijiet tal-ligi kif fehmuhom huma. Xoghol
iI-Qorti huwa dak li tghid kif imissha titfisser il-ligi;

llli I-attur jogghod fuq tliet argumenti ewlenin biex juri li
ghandu ragun dwar il-kwestjoni: |-ewwel argument tieghu
hu li meta ressaqg l-ewwel talba biex tinhariglu I-licenza
(FSettembru tal-1987) il-ligi°” kienet tistabilixxi boghod ta’
mitejn metru (200m) u huwa dak il-kejl li jmissu jitgies
ghall-finijiet tat-talba tieghu u mhux il-kejl li dahal fis-sehh
fligi li bdiet tithaddem mal-ghoxrin sena wara li kien

5" Reg 5 tal-A.L. 31/84 (Regolamenti tal-1984 dwar il-Licenzi ghall-Ispizeriji)

ressaq dik it-talba. It-tieni argument hu li wkoll kieku kellu
jitgies applikabbli ghall-kaz tieghu I-boghod ta’ tlitt mitt
metru, dak il-kejl irid jitgies mill-perspettiva ta’ min ikun irid
jimxi sal-post tieghu u mhux billi wiehed jaqgta’ linja dritta bi
gsim ta’ toroq u pjazez bl-addoc¢¢ jew tisrip minn galb it-
traffiku. It-tielet wiehed hu li r-regolament li jistabilixxi |-
boghod minimu bejn stabiliment tal-kummer¢ u iehor
huwa restrizzjoni tad-dritt ta’ stabiliment bhala parti
integrali mid-Dritt Komunitarju® u li jista’ jkun ristrett biss
f'¢irkostanzi partikolari;

llli I-Qorti ma jidhrilhiex i ghandha ghalfejn terga’ ttenni |-

argumenti maghmulin mill-attur fin-Nota ta’
Sottomissjonijiet tieghu, b’'mod partikolari dawk mirquma
briferenza ghat-tielet argument tieghu®. Hija

ssemmihom u taghmilhom taghha. 1zzid tghid biss li, sa
minn qabel ma nfethet din il-kawza, I-imharrkin kien diga’
nghatalhom hjiel xieraq u awtorevoli bizzejjed mill-Qrati
Maltin u wkoll mill-Ombudsman dwar il-mod kif kellhom
ihaddmu u jfissru r-Regolamenti rilevanti, izda ma jidhirx li
lagghu l-istedina langas tul iz-zmien kollu li din il-kawza
Kienet miexja;

llli, fil-fehma tal-Qorti, t-tifsira li jmissha tinghata lir-
Regolament rilevanti dwar il-boghod bejn spizerija u ohra
biex tassew jilhaq I-ghan li ghalih sar — jigifieri dak li jgib |-
ewwel I-interess tal-konsumatur/pubbliku in generali,
maghduda dawk il-persuni bi htigijiet specjali wkoll f'dak li
jirrigwarda mobilita’ — ghandha tkun dik li tuza x-xiber tal-
persuna ragonevoli. Fin-Nota ta’ Sottomissjonijiet
taghhom, I-imharrkin itennu li din il-Qorti langas ghandha
s-setgha li “taghmel evalwazzjoni tal-kriterji fosthom id-
distanza. L-intimat jissottometti illi tali evalwazzjoni
taspetta lilu ghax tifforma parti mid-diskrezzjoni

amministrattiva”®:

llli I-Qorti terga’ tghid li hi ma hi bl-ebda mod imhajra li
tiehu fidejha xi setgha jew diskrezzjoni li I-ligi tafda fidejn
l-imharrek. Dak li I-Qorti ma tistax titwaqqaf milli taghmel

%% Art. 49 TFUE
® Pagg. 335 sa 342 tal-process
0 pag. 354 tal-process

hu li ma tindahalx minkejja li tara li I-imharrek jingeda bid-
diskrezzjoni tieghu u bis-setgha tal-evalwazzjonijiet b’mod
mhux ragonevoli. Is-sottomissjoni tal-imharrek fdan ir-
rigward m’hix ta’ min joqghod fugha u I-Qorti mhijiex sejra
tilgaghha. Minghajr ma toqghod ittawwal hafna, tghid biss
li t-tifsira li I-imharrek jaghti (jew ahjar, qaghad fugha mill-
persuni li gabbad ex parte) dwar kif irid isir il-kejl tat-tlitt
mitt metru m’hijiex dik li toqghod ghall-ispirtu tal-ligi.
Jidher ukoll Ii fug dan il-fatt hemm diga’ decizjoni studjata
u awtorevoli i wkoll ittenni din il-fehma u tindika Xxkriterji
ghandhom jitgiesu biex |-ezerc¢izzju tal-kejl isir kif imiss u
biex l-imharrek jaghraf jirregola ruhu ghal quddiem. F’dak
ir-rigward inghad li “ll-provvediment tal-ligi ghandu jigi
interpretat  bhala I|-igsar distanza bil-pass ghall-
pedestrians li jsegwu r-regolamenti tat-friq, u mhux ta’
dawk il-pedestrians Ii jahsbu li ghandhom id-dritt jghaddu
minn fejn iridu u li sfortunatament hawn hafna minnhom
fit-triq. Hekk, per ezempju, jekk hemm zebra crossing, I-
ezercizzju i jrid isir ghandu jiehu dan il-fatt in
konsiderazzjoni. Hu evidenti li [-Awtorita’ stabbiliet I-igsar
distanza bil-pass ... minn fejn jghaddu xi pedestrians
fpunt partikolari tat-triq, u mhux minn fejn ghandhom
Jghaddu I-pedestrians sabiex jaslu ghall-ispizerija |-ohra.
Fil-fehma tal-Qorti, din hi applikazzjoni zbaljata tal-ligi u
taghti lok ghal hafna kwestjonijiet bla bz'ong. II-post minn

fejn ghandu jghaddi I-pedestrian hu |-gofol™";

[l fil-kaz li I-Qorti ghandha quddiemha, l-attur ressaq
b’xhud il-perit arkitett li huwa kien gabbad biex, fost I-
ohrajn, ikejjel il-boghod bejn il-post tieghu u l-eqreb zewg
spizeriji.  Ix-xhieda tieghu u I-kalkoli li hare§ fdak I-
ezercéizzju jinsabu fl-atti u jghidu wkoll li, fuq insistenza
tad-Direttur tal-Awtorita’ mharrka, saru fil-prezenza tal-
istess Direttur ukoll u wera gbil ma’ dan®’. L-imsemmi
Direttur, imressaqg b’xhud mill-imharrkin, imkien fl-affidavit
tieghu ma miera dawn il-fatti, li, ghalhekk, wiehed jahseb li
kienu maghrufa lill-istess imharrkin;

* Mag. (Gh) AE 14.4.2011 fil-kawza fl-ismijiet Joanne Cini vs Suprintendent tas-
Sahha Pubblika noe et (mhix appellata) li tat tifsira tal-kliem “bil-pass” li tinsab fir-
Regolamenti (Reg. 2 A.L. 279/07)

2 Xhieda tal-A.I.C. Mark Camilleri 2.9.2010, fpagg. 78 sa 83 ta-process

llli fid-dawl ta’ dawn I-ahhar konsiderazzjonijiet, il-Qorti
tasal ghall-fehma |i ma jistax jinghad li t-taghrif li |-attur
issottometta ghall-konsiderazzjoni tal-imharrkin kien, fxi
parti minnu, taghrif hazin jew qarrieq. B’hekk, ir-raguni
sostantiva wahdanija li fugha |-imharrkin jiggustifikaw in-
nuggas ta’ hrug (konsenja) tal-licenza mitluba tirrizulta li
m’hijiex wahda tajpba u langas tagbel mal-fatti tal-kaz.
Ukoll jekk kellu jkun l-attur li jrid jibghat it-taghrif tajjeb biex
l-imharrkin igisu t-talba tieghu ghall-hrug tal-licenza, xorta
wahda jidher li I-attur ma baghat I-ebda taghrif garrieq u |-
fatt i I-imharrek (jew terzi interessati) ma qablux mal-
kriterju mhaddem biex wasal ghall-kejl ma ffissirx li hu
kien ta taghrif skorrett jew garrieq;

lIli ghalhekk, I-ewwel talba tal-attur jisthoqqilha tintlaga’;

i ghal dak li jirrigwarda t-tieni talba attrici din trid
tintrabat ma’ dak li nghad fuq it-talba ta’ qabilha. Din it-
talba tinbena fug l-ewwel wahda u hija konsegwenzjali
ghaliha. Fl-istess waqt, il-Qorti trid toqgghod b’seba’
ghajnejn li fil-provvediment li hija sejra taghti, ma taqbizx
il hinn mil-limiti li ssemmew aktar gabel dwar is-setghat
ta’ Qorti ta’ stharrig. Mill-bgija, madankollu, ma hemm |-
ebda raduni ghaliex din it-talba wkoll m’ghandhiex
tintlaga’. 1I-Qorti, madankollu, ma jidhrilhiex li ghandha
timponi zmien perentorju kif mitlub mill-attur, ghaliex dan
ikun gieghed jikkostitwixxi ndhil fil-mod kif I-imharrek irid
jagixxi u wkoll ghaliex, b’effett tal-konsiderazzjonijiet li
saru aktar gabel fis-sentenza, ma ghad fadal xejn aktar
X'isir fil-process tal-hrug tal-licenza lill-attur izjed milli
jintbaghat id-dokument relativ li I-imharrek kien diga’ ffirma
b’approvazzjoni u naqas milli jibghat lill-attur.  Mill-bgija,
jekk kemm-il darba jirrizulta dewmien mhux misthoqq ukoll
biex jintemm dan I-istadju (minbarra d-dewmien li diga’
garrab l-attur), jibga’ dejjem rizervat favur I-attur ir-rimedju
tad-danni mahsuba mil-ligi u li huwa diga’ ghamel rizerva
espressa ghalihom meta fetah din il-kawza;

llli fid-dawl ta’ dawn il-konsiderazzjonijiet, il-Qorti m’hijiex
sejra tilga’ I-ec¢cezzjonijiet li gajmu I-imharrkin dwar din it-
tieni talba;

Ghal dawn ir-ragunijiet, il-Qorti gieghda taqgta’ u tiddeciedi
I-kawza billi:

Tilga’ I-ewwel talba attri¢i billi ssib li ma kien hemm I-
ebda raguni tajba ghaliex id-decizjoni milhuga mill-
imharrek biex tinhareg il-licenza ghal spizerija fil-post
numru sebgha (7), Triq is-Santwarju, Haz-Zabbar, fuq
talba tal-attur (SR/Pharm/3/87), kellha titregga’ lura u li r-
ragunijiet migjuba mill-istess imharrek fl-ittra tieghu lill-
attur tas-6 ta’ April, 2010, ma humiex ragunijiet tajbin fil-
ligi biex dik il-licenza ma tinharigx;

Tilqa’ t-tieni talba attricCi fis-sens u sal-limiti stabiliti minn
dik ta’ gabilha b’dan li tqis li m’ghandu jkun hemm I-ebda
dewmien mhux misthoqq biex id-decizjoni diga’ milhuqga
mill-imharrkin dwar il-hrug tal-licenza ghal spizerija
mitluba mill-attur titwettaq u tingab fi tmiemha u hu jkun
jista’ jiftah u jhaddem I-ispizerija li dwarha ntalbet il-
licenza;

Tichad l-e¢¢ezzjonijiet kollha, procedurali u fil-mertu, tal-
imharrkin ghaliex mhux misthoqqga fil-fatt u fid-dritt; u

Tordna li l-imharrkin ihallsu l-ispejjez kollha tal-kawza.

< Sentenza Finali >

